
Можете слободно да: 
• Споделувате – да го копирате и редистрибуирате материјалот во кој било медиум 

или формат; 
• Адаптирате – да го ремиксирате, трансформирате и надградувате материјалот под 

следниве услови: 
• Наведете извор - мора да дадете соодветно признание, да дадете линк до лиценцата 
и да наведете дали се направени измени. Може да го сторите тоа на кој било разумен 

начин, но не на кој било начин што сугерира дека давателот на лиценцата Ве 
поддржува Вас или Вашата употреба. 

• Некомерцијална употреба - Вие не можете да го користите материјалот за 
комерцијални цели. 

• Подеднакво споделување – ако го ремиксирате, трансформирате или го надградите  
материјалот, мора да го дистрибуирате под истата лиценца како и оригиналот. 

 
 
 
 
 
 

Оградување од одговорноста 
 
Програмата за обука 1 на CreatINNES „Претприемништво за фриленсери и 
стартапи од ККИ“ е изготвена како програма за комбинирана обука, која ги 
комбинира е-учењето (независно учење кое се потпира на онлајн ресурси за 
учење) и активности кои се изведуваат непосредно во училница од страна на 
квалификуван обучувач.   
Лекциите во овој модул се дизајнирани за да им ги дадат на учениците најважните 
согледувања во врска со предметот на модулот, во согласност со наодите од 
анализите кои се спроведени во рамките на интелектуалниот резултат 1 на 
проектот финансиран од Еразмус + „CreatINNES - Стратешко партнерство за 
иновации и развој на бизнис-вештини во секторот културни и креативни 
индустрии“. 
Содржината за учење која е дадена овде има за цел да служи за независно учење 
и не претендира да ги опфати сите можни аспекти и поврзани прашања во однос 
на предметната материја која е опфатена.   
Корисниците се единствените кои се  одговорни да обезбедат доволен и 
компатибилен хардвер, софтвер, телекомуникациска опрема и интернет-услуга 
неопходна за користење на онлајн кампусот и модулите. 

Опис на обуката 
 
 
Правата на интелектуална сопственост (ПИС) и управувањето со интелектуалната 
сопственост (ИС) се од клучна важност за зголемување на конкурентноста на секоја 
компанија. За жал, малите и средните претпријатија (МСП) и другите чинители од 
областа на креативните индустрии често пати го немаат потребното време, ресурсите 
или знаењето за да се позанимаваат со овие прашања. 
 
Овој модул за обука има за цел да даде одговор на некои од главните прашања околу 
ИС кои често ги среќаваме. Развиен е врз основа на искуството стекнато низ обемна 
експертиза за развојот на деловните активности и поддршката на стартапите. Освен 
тоа, во овој модул се наведени неколку препорачливи документи, за да побарате 
дополнителни информации доколку имате желба. 
 
Секоја од главите на овој модул е посветена на една тема од областа на 
управувањето со ИС и обработува суштински аспекти на регулативата во Европа 
поврзани со различните видови ИС. Сепак, овој модул може да понуди само основен 
увид во управувањето со ПИС и ИС, но не и исцрпни информации. Креиран е да им 
послужи на малите и на средните претпријатија (МСП) и чинителите од областа на 
креативните индустрии. 
 

Цели на овој модул за обука 

Овој модул има за цел да им помогне на компаниите во зачеток и на претприемачите 
да ги разберат основите на правата на интелектуална сопственост. Модулот ќе Ви 
даде (или ќе Ве обучи за да добиете) една општа перспектива врз темите поврзани со 
управувањето со ИС, како на пример: 

• Да знаете кои видови ИС постојат и што треба да направите за да создадете 
ИС; 

• Да ги разберете аспектите на управувањето со различни видови ИС; 
• Да научите како да создадете вредност од ИС и да ја комерцијализирате 

истата. 

Целни групи 
 
Овој модул за обука е подготвен за да одговори на потребите за обука на 
следните засегнати страни: 

• Засегнати страни кои работат во туристичкиот сектор и финтек-индустријата; 
• Фриленсери од ККИ; 
• Стартапи во секторот на ККИ; 
• Претприемачи кои сакаат да користат мрежи за создавање вредност во 

нивното меѓународно проширување; и 
• Регионални мултипликатори. 

Способности и вештини стекнати по завршувањето на овој модул 
По изучувањето на овој модул: 

- ќе имате подобро разбирање зошто ИС и управувањето со ИС се важни за 
фирмите; 

- ќе добиете знаење за разните видови ИС и со нивната вредност за Вашата 
организација; 

- ќе научите зошто е важно да се гради ИС и како се прави тоа; и  
- ќе разберете зошто ИС е важен двигател за зголемување на Вашата дејност. 

Метод на обука 
Филозофијата на учење на CreatINNES промовира уникатен и интересен метод на 
обука, кој се базира на следниве аспекти: 

• Кратки ударни сесии за учење, кои содржат многу добро структурирана 
содржина за учење; 

• Длабоко чувство на вклученост и спојување на дејствувањето и свесноста; 
• Чувство на контрола и справување со задачата што ќе ја најдете на крајот 

од модулот; 
• Уживање и предизвикување понатамошен интерес. 

 
CreatINNES се фокусира на интерактивен пристап кон обуката:   

• Модули, како материјали за обука за самоучење;  
• Користење на CreatINNES интерактивна онлајн платформа за обука: 

moodle.creatinnes.eu за потпомогнати сесии за обука во група со 
професионален обучувач. 
 

За разлика од предавачите во училница, кои непосредно ги водат студентите и им 
обезбедуваат и некои дополнителни насоки, Вие треба да преземете одговорност 
за управување со времето и за контролата на напредокот на Вашето учење.   

Содржина на обуката 

Глава 1. Основи на ИС и ПИС 
 

Слика 1. 
Извор: Служба за европски ПИС, Европска Унија, 2017 

    (European IPR Helpdesk, European Union, 2017) 
 
Тагови: 
ИС; ПИС; Светска организација за ИС (WIPO); патенти; трговски марки; 
индустриски дизајни; корисни модели; сервисни марки; трговски имиња; бази 
на податоци; имиња на домени и ознаки на потекло (географски ознаки); 
регистрација на ИС. 
 
Глава 1. Вовед 
Главната цел на Законот за интелектуална сопственост е да поттикне создавање 
широк спектар на интелектуални добра. За да се постигне ова, законот им дава на 
луѓето и на компаниите право на сопственост врз информациите и интелектуалните 
добра што ги создаваат, обично во рамките на еден ограничен временски период. Ова 
дава економски поттик за нивно создавање, бидејќи им овозможува на луѓето да 
профитираат од информациите и од интелектуалните добра што ги создаваат. 
Ваквиот економски поттик, пак, се очекува да стимулира иновации и да придонесе за 
технолошки напредок на земјите, што зависи од степенот на заштита што им се дава 
на иноваторите. Од оваа глава ќе научите дека постојат многу видови интелектуална 



 
 

 7 

сопственост. Најпознати видови се: патентите, трговските марки, авторските права и 
деловните тајни. Ќе научите како да ги разликувате и да ги користите нив. 
 
Што е интелектуална сопственост? 

До скоро целта на законите за интелектуална сопственост била да се даде што е 
можно помала заштита за да се поттикне иновативноста. Затоа, историски гледано, 
правата на ИС биле давани само по потреба, со цел да се поттикне инвентивноста и 
биле со ограничено времетраење и опфат. Ова главно било резултат на 
традиционалното гледиште дека знаењето е јавно добро, и имало за цел да овозможи 
негово што поголемо ширење и збогатување. 

Според Жан-Фредерик Морин (Jean-Frédéric Morin), „глобалниот режим на 
интелектуална сопственост моментално се наоѓа сред една парадигматска промена“. 
И навистина, сè до раните 2000-ти во глобалниот режим на ИС доминираа високи 
стандарди на заштита, типични за законите за ИС во Европа или во Соединетите 
Американски Држави, со визија за една унифицирана примена на овие стандарди во 
секоја земја и на повеќе полиња, како и малку обѕир кон општествените, културните 
или еколошките вредности или кон националното ниво на економски развој. 

Нематеријалната природа на интелектуалната сопственост претставува потешкотија 
во споредба со традиционалната сопственост, како што се земјиштето или некои други 
добра. За разлика од традиционалната сопственост, интелектуалната сопственост е 
„неделива“ – неа можат да ја „конзумираат“ неограничен број луѓе, без притоа да ја 
исцрпат. Покрај ова, инвестирањето во интелектуални добра страда од проблемот на 
присвојување. Така, на пример, земјосопственикот може да си го загради имотот со 
цврста ограда и да ангажира вооружени чувари за да го заштити, додека некој што 
произведува информации или интелектуално добро обично може да стори многу 
малку за да го спречи првиот купувач да не го ископира истото и да го продава по 
пониска цена. Затоа, современото право на интелектуална сопственост е примарно 
фокусирано на урамнотежување  на правата, со цел тие да бидат доволно цврсти за 
да го охрабрат создавањето интелектуални добра, но не и толку строги, што ќе ја 
попречуваат широката употреба на тие добра. 

Правата на интелектуална сопственост ги вклучуваат патентите, авторските права, 
правата на индустриски дизајн, трговските марки, правата за билни сорти, пакувањето 
на производите, ознаките на потекло (географски ознаки), а во некои јурисдикции, и 
деловните или трговските тајни. Постојат и поспецијализирани или изведени типови 
ексклузивни sui generis права, како на пример правата за заштита на топографијата на 
интегралните кола, сертификатите за дополнителна заштита на фармацевтските 
производи (по истекот на патентот што ги штити) и правата на базите на податоци (во 
европскиот закон). 
 
Видови ПИС 
Терминот „индустриска сопственост“ понекогаш се користи за една голема подгрупа на 
права на интелектуална сопственост, која опфаќа патенти, трговски марки, 
индустриски дизајни, корисни модели (мостри), сервисни марки, трговски имиња, бази 
на податоци, имиња на домени и ознаки на потекло (географски ознаки). Сите овие се 
опишани накратко во текстот подолу.  

1. Трговски марки 

Што е трговска марка? 

• Трговска марка (или заштитен знак) е ексклузивно право врз употребата на 
одреден знак во врска со стоките и услугите за кои е регистрирана. 
Трговските марки се состојат од знаци кои прават производите (или стоките 
и услугите) на одреден трговец да можеме да ги разликуваме од оние на 
некој друг трговец. Таквите знаци вклучуваат: зборови, имиња, логоа, букви, 
броеви, бои, облик/пакување на стоки и звуци. 

Главната функција на трговската марка е да го идентификува комерцијалното 
потекло на производот. Освен ова, трговските марки пренесуваат порака и за 
квалитетот на производот, со што им го олеснуваат изборот на потрошувачите. Се 
користат за рекламни цели и можат да функционираат како инвестициски 
инструмент (на пр. можат да бидат доделени, лиценцирани итн.). 

Како се регистрира трговска марка? 

Трговска марка може да се регистрира на три различни нивоа: национално, 
регионално и меѓународно. Кое е најдобро, обично зависи од целните пазари на 
апликантот, од деловните и финансиските можности, како и од комерцијалните 
очекувања. 

Каква заштита даваат трговските марки? 

Ексклузивното право што го дава трговската марка му овозможува на нејзиниот 
сопственик да спречи некој друг при тргувањето да користи исти или слични знаци 
за идентични или сродни стоки и/или услуги како оние заштитени со трговската 
марка, без претходна дозвола на сопственикот. Сопственикот на трговската марка 
може истата да ја продаде на друг, кој со тоа станува нов сопственик на трговската 
марка, или да им даде дозвола на други да ја користат истата под меѓусебно 
договорени услови (т.е. со договор за лиценцирање на трговската марка). 

Трговските марки низ примери: 

 

 

 

 

 

 

 

 

 

 

 

 

 

 

 

Извор: Илустрација од интернет-верзијата на првото канадско издание на 
„Совладување на стратешкото управување“ (Mastering Strategic Management – 1st 

Canadian Edition. https://opentextbc.ca/strategicmanagement/back-matter/versioning-
history/) 

2. Индустриски дизајни 

Што е индустриски дизајн? 

Индустриски дизајн е надворешниот изглед на целиот или на дел од производот 
што произлегува од неговите карактеристики, конкретно од линиите, контурите, 
боите, обликот, текстурата и/или материјалите на самиот производ и/или од 
неговата украсеност. 

Како до заштита на дизајнот? 

Дизајните можат да се заштитат на различни начини: преку систем за регистрација, 
преку систем за нерегистрација и преку авторско право. Регистрирањето може да 
се изврши на три различни нивоа: национално, регионално и меѓународно. Кое од 

https://opentextbc.ca/strategicmanagement/back-matter/versioning-history/
https://opentextbc.ca/strategicmanagement/back-matter/versioning-history/

овие е најдобро, тоа обично зависи од тоа на кои пазари апликантот има намера 
да работи. Регистрирањето на дизајнот му дава ексклузивно право на неговиот 
имател да го користи својот дизајн и да спречи трети лица да го користат за 
комерцијални цели без претходна согласност. 

Каква заштита дава индустрискиот дизајн? 

Индустрискиот дизајн штити само од намерно копирање. Со други зборови, 
сопственикот на дизајнот може да спречи трети лица да го користат неговиот 
дизајн за комерцијални цели единствено доколку бил копиран, но не и ако таквите 
трети страни независно создале сличен или идентичен дизајн. Сопствениците на 
дизајнот, вклучувајќи ги тука и сопствениците на индустриски дизајн, можат да го 
продадат својот дизајн на некој друг, кој потоа ќе стане нов сопственик на дизајнот 
или ќе им даде дозвола на други да го користат дизајнот под меѓусебно договорени 
услови (т.е. со договор за лиценцирање дизајн). 

3. Патенти 

Што е патент? 

Патент е ексклузивно право што се дава за заштита на изуми (производи или 
процеси) кои нудат ново техничко решение или изнаоѓаат нов начин на правење 
нешто. Носителот на патентот има ексклузивно право да спречи трети лица да го 
експлоатираат изумот за комерцијални цели, за одреден временски период. За 
возврат, носителот на патентот мора да ѝ го открие изумот на јавноста во 
патентната пријава. 

Како до заштита на патент? 

Патентите може да се регистрираат на три различни нивоа: национално, 
регионално и меѓународно (преку системот на Договорот за соработка во областа 
на патентите (ДСП)). Кој начин е најдобар, тоа обично зависи од тоа на кои 
територии компанијата има намера да го користи патентот. 

Каква заштита нудат патентите? 

Ексклузивното право што го дава патентот му овозможува на неговиот сопственик 
да спречи други да прават, користат, нудат за продажба, да продаваат или 
увезуваат некој производ или процес заснован врз патентираниот изум, без 
претходна дозвола од сопственикот. Сопственикот на патентот може да им даде 
дозвола на други да го користат изумот под меѓусебно договорени услови (т.е. со 
договор за лиценцирање на патентот). Сопственикот исто така може и да го 
продаде патентот на некој друг, кој потоа ќе стане нов сопственик на патентот. 

Што е унитарен патент? 

Европскиот патент со унитарно дејство (унитарен патент) е европски патент кој го 
доделува ЕПО (Европска патентна организација) и кој по доделувањето, на 
барање на сопственикот, добива унитарно дејство на територијата на 26 земји 
членки на ЕУ и на организацијата (Шпанија и Хрватска се единствените земји 
членки на ЕУ кои не се дел од оваа програма). Иако за време на пишувањето на 
овој модул сè уште не е стапен во сила, унитарниот патент ќе им обезбеди на 

апликантите механизам за добивање патентни права во секоја од 26-те земји 
учеснички истовремено, без потреба од национална валидација во секоја земја, 
како во случајот со европскиот патент. 

Откако унитарниот режим ќе стапи во сила, апликантите за патенти ќе можат да 
избираат помеѓу разни комбинации на класични европски патенти и унитарни 
патенти, како на пример: 

• Унитарен патент за 26-те земји членки на Европската Унија кои учествуваат 
во програмата за унитарни патенти; 

• Класичен европски патент кој важи во една или во повеќе држави 
потписнички на Европската патентна конвенција (ЕПЦ), а кои не се дел од 
програмата, како што се Шпанија, Швајцарија, Турција, Норвешка, Исланд и 
др.  

Можам ли да патентирам компјутерска програма? 

Патентирањето софтвери во Европа е исклучено со закон, но ова прашање е 
предмет на дебати. Како последица на ова, компјутерските програми за кои се 
тврди дека се изуми, всушност не се изуми што можат да се патентираат. Сепак, во 
одредени услови може да се додели патент за некој компјутерски спроведен изум, 
кој на нов и необичен начин решава некаков технички проблем. 

Компјутерските програми можат да добијат заштита на авторски права во Европа 
сè додека ги задоволуваат условите за заштита на авторските права. 

Патентите низ примери: 

 

Извор: Илустрација од интернет-верзијата на првото канадско издание на 
„Совладување на стратешкото управување“ (Mastering Strategic Management – 1st 

Canadian Edition. https://opentextbc.ca/strategicmanagement/back-matter/versioning-
history/) 

 

4. Корисни модели 

Што е корисен модел? 

Споменуван и како „мал патент“, корисниот модел е ексклузивно право што се 
доделува на одреден пронајдок и на неговиот сопственик му овозможува за  
одреден период да ја спречи комерцијалната употреба на заштитениот изум без 
негово овластување. 

Како до заштита на корисните модели? 

Во ЕУ корисни модели може да се доделуваат на национално ниво, и тоа во 
следниве земји: Австрија, Бугарија, Чешка, Естонија, Финска, Франција, Германија, 
Грција, Ирска, Италија, Полска, Португалија, Словачка и Шпанија. Заштита на 
корисен модел на европско или на меѓународно ниво не постои. 

https://opentextbc.ca/strategicmanagement/back-matter/versioning-history/
https://opentextbc.ca/strategicmanagement/back-matter/versioning-history/


 
 

 13 

Каква заштита даваат корисните модели? 

Ексклузивното право што го дава корисниот модел главно му дозволува на 
неговиот сопственик да спречи други лица да прават, користат, нудат за продажба, 
да продаваат или да увезуваат производ или процес базиран на заштитениот 
пронајдок, без претходна дозвола од сопственикот. 

• Деловни тајни 

Што се деловни тајни? 

Секоја доверлива деловна информација што на едно претпријатие му обезбедува 
конкурентска предност може да се смета за трговска или деловна тајна. Оттука, 
типот на информации што можат да бидат заштитени како деловна тајна е многу 
разнолик. Може да вклучува „know-how“ (знаење и умеење), техничко знаење (кое 
потенцијално може да се заштити како патент), но и деловни и комерцијални 
податоци, како на пример списоци на клиенти, деловни планови, рецепти или 
производствени процеси. 

Како се заштитуваат деловните тајни? 

За заштита на деловните тајни не се потребни никакви административни или 
процедурални формалности. Сепак, постојат некои услови одредена информација 
да се смета и да биде заштитена како деловна тајна. 

Информацијата мора: 

• да биде тајна, што значи да не е општо позната; 
• да има комерцијална вредност заради својата тајност; и 
• лицето под чија контрола е информацијата да има преземено разумни 

мерки со цел истата да ја сочува во тајност.  

Во разумни мерки може да спаѓаат: 

• безбедно чување на доверливите информации; 
• склучување договори за доверливост на податоците (т.е. за неоткривање 

податоци), онаму каде што со деловните партнери мора да се разговара за 
деловни тајни; 

• вметнување клаузули за неоткривање податоци во договори, како што се 
договорите за лиценцирање, договорите за вработување, договорите за 
конзорциум или договорите за партнерство, каде размената на доверливи 
информации е многу веројатна и/или потребна. 

Каков вид заштита даваат деловните тајни? 

Деловните тајни не обезбедуваат „сопственички права“, што значи дека имателот 
на една деловна тајна не поседува ексклузивни права врз информациите. Меѓутоа, 
ако информацијата истече од страна на некој кој е обврзан истата да ја чува во 
тајност, ваквото откривање би претставувало прекршување на договорот што на 
сопственикот на трговската тајна му дозволува да употреби правни средства. 

Покрај тоа, ако некое лице ја добие деловната тајна на нечесен начин (како на 
пример, во случај на шпионажа), повеќето европски земји и сите земји членки на 
ЕУ нудат заштита според законите за нелојална конкуренција. 

Деловните тајни низ примери: 

 
Извор: Илустрација од интернет-верзијата на првото канадско издание на 

„Совладување на стратешкото управување“ (Mastering Strategic Management – 1st 
Canadian Edition. https://opentextbc.ca/strategicmanagement/back-matter/versioning-

history/) 

 

Авторски права 

Што е авторско право? 

Авторско право (или копирајт) е термин што се користи за правата што авторите ги 
имаат врз своите литературни, научни и уметнички дела. Исцрпен попис на сите 
дела што можат да бидат заштитени со авторски права не постои. Сепак, постои 
цела низа од дела кои можат да се заштитат со авторски права на меѓународно 
ниво: 

https://opentextbc.ca/strategicmanagement/back-matter/versioning-history/
https://opentextbc.ca/strategicmanagement/back-matter/versioning-history/

• Книжевни дела, како на пример романи, песни, претстави, написи во 
весници; 

• Компјутерски програми, бази на податоци; 
• Филмови, музички композиции и кореографии; 
• Уметнички дела, како слики, цртежи, фотографии и скулптури; 
• Архитектура; и 
• Реклами, мапи и технички цртежи. 

Може ли со авторско право да се заштити идеја? 

Идеите како такви не можат да се заштитат со авторски права. Она што може да се 
заштити со авторски права се изразите на овие идеи. 

Како настанува авторското право? 

Автоматска заштита 

Во ЕУ, заштита на авторските права се добива автоматски од моментот кога е 
создадено делото и не е потребна никаква регистрација или друга формалност. Сепак, 
некои земји овозможуваат доброволно регистрирање/депонирање дела заштитени со 
авторско право. Оттука, регистрацијата не го создава правото, но може да биде 
корисна во некои ситуации (на пример, при решавање спорови околу сопственоста или 
создавањето на делото, или за олеснување на финансиски трансакции). 

Известување за авторско право 

Иако не се потребни никакви формалности за да се добие заштита на авторските 
права, вообичаена практика е во или на делото да се приложи известување за 
авторско право, како на пример забелешката „сите права се задржани“, или симболот 
© заедно со годината во која е создадено делото, со цел да се информираат другите 
дека постои авторско право и така да се намали веројатноста од кршење на истото. 

Кои се условите за добивање заштита на авторско право? 

Иако авторските права се регулираат на национално ниво и според тоа, условите 
можат да се разликуваат од земја до земја, за да се квалификува за заштита на 
авторските права, едно дело мора, општо земено да исполнува неколку 
карактеристики, како што е наведено подолу. 

Да биде оригинално: 

За тоа што треба да се подразбира под „оригинално“ не постои потполна усогласеност 
ниту на ниво на ЕУ, ниту на меѓународно ниво. Сепак, врз основа на судската пракса 
на ЕУ, може да се каже дека условот за оригиналност е задоволен тогаш кога авторот 
ја изразува својата креативност правејќи слободни и креативни избори, што резултира 
со дело кое ја одразува неговата личност. 

Да постои во некаква форма: 

На ниво на ЕУ не постои усогласеност околу тоа дали делото треба да биде 
фиксирано во некаква материјална форма за да добие заштита на авторските права. 
Од земјите членки зависи дали слободно ќе пропишат дека делата воопшто, или некои 



 
 

 16 

посебни категории на дела, нема да бидат заштитени, освен ако не се запишани во 
некаква материјална форма. Затоа, незапишани дела, како што се говорите без запис, 
во некои земји можат да добијат заштита, a во некои не. 

Авторските права низ примери: 

 

Извор: Илустрација од интернет-верзијата на првото канадско издание на 
„Совладување на стратешкото управување“ (Mastering Strategic Management – 

1st Canadian Edition. https://opentextbc.ca/strategicmanagement/back-
matter/versioning-history/ 

 

  

https://opentextbc.ca/strategicmanagement/back-matter/versioning-history/
https://opentextbc.ca/strategicmanagement/back-matter/versioning-history/

6. Бази на податоци 

Што е база на податоци? 

Во ЕУ „база на податоци“ е збирка од независни дела, податоци или други 
материјали организирани на систематски или методичен начин и поединечно 
достапни со помош на електронски или други средства. 

Како до заштита на базите на податоци? 

Заштита на авторските права 

• Оригиналните бази на податоци можат да бидат заштитени со авторско 
право. 

• Базите на податоци заштитени со авторски права мора да бидат изворни 
„интелектуални креации“. 

• Авторското право е највисоко ниво на заштита што може да се добие за 
базите на податоци во ЕУ. 

• Сопственик на базата на податоци е лицето кое ја изготвило базата. 

 Заштита sui generis 

• Неоригиналните бази на податоци (кои не ги исполнуваат условите за 
добивање заштита на авторските права) во ЕУ можат да бидат заштитени 
со едно посебно право на ЕУ за бази на податоци, познато како sui generis 
право на база на податоци. 

• Базите на податоци sui generis не мора да бидат „интелектуална креација“, 
но мора да покажуваат дека имало „квалитативно или квантитативно 
суштинско вложување или во прибирањето и верифицирањето, или пак во 
презентирањето на содржината“ на базата на податоци. 

• Сопственик на една база на податоци sui generis е лицето кое ја изготвило 
базата на податоци, односно лицето кое презело иницијатива да изготви 
база на податоци и кое ги презело инвестициските ризици поврзани со неа. 

• Некои од примерите за заштитени неоригинални бази на податоци 
вклучуваат телефонски именици или збирки од закони. 

Кои се условите за добивање заштита на базата на податоци? 

Авторско право 

• За да добијат заштита на авторски права, базите на податоци мора да 
бидат оригинални интелектуални креации. Во ЕУ базите на податоци кои 
според изборот или уредувањето на нивните содржини претставуваат 
сопствено интелектуално дело на авторот, ќе бидат заштитени како такви со 
авторско право. 

• Други критериуми за утврдување на нивната подобност за заштита на 
авторските права не се применуваат. 

Право sui generis 

• За да се добие заштита sui generis, потребно е да имало суштински 
вложувања во прибирањето, верификацијата и презентирањето на 
содржината на базата на податоци. 

• Под суштинско вложување се подразбира финансиско и/или професионално 
вложување, кое може да се состои од распределба на финансиски средства 
и користење време, труд и енергија за добивање и собирање на 
содржините. 

7. Имиња на домени 

Што е име на домен? 

Според СОИС (WIPO), „имињата на домените се форми на интернет-адреси лесни 
за користење од страна на луѓето и најчесто се употребуваат за пронаоѓање веб-
страници“. На пример, доменското име iprhelpdesk.eu се користи за лоцирање на 
веб-страницата на Европската служба за прашања од областа на ИС, на 
http://www.iprhelpdesk.eu. Освен оваа функција, имињата на домените служат и за 
идентификување одредена компанија или трговска марка на интернет. 

Кои се видовите на доменски имиња? 

Врвен домен, или домен од највисоко ниво (TLD): се наоѓа по последната точка („ 
.“), на пр.: iprhelpdesk.eu. Постојат два типа на TLD: 

• Генерички домен од највисоко ниво (gTLD) – ја означува областа на 
дејноста (на пр. „.com“ за секакви цели или „.biz“ кој е ограничен за 
фирмите); и 

• Највисок домен со државен код (ccTLD) –ја означува географската област 
каде што сопственикот на доменот има намера да работи (на пр. „.uk“ за 
Велика Британија или „.mk “за Северна Македонија). 

Второстепен домен: се наоѓа веднаш лево од врвниот домен (на пример, 
iprhelpdesk.eu). Повеќето спорови околу доменските имиња се однесуваат на овој 
вид домен. 

Третостепен домен: се наоѓа веднаш лево од второстепениот домен (на пр. 
helpline.iprhelpdesk.eu). Нема секоја адреса ваков тип на домен, познат и како 
поддомен. Често се користи за означување на одделите во поголеми организации. 

Каков вид заштита обезбедуваат имињата на домените? 

Доменските имиња имаат меѓународен карактер. За разлика од трговските марки 
или дизајните, имињата на домените не се врзани за територија, така што со нивно 
регистрирање кај кој било акредитиран регистратор им се обезбедува заштита 
насекаде низ светот. 

8. Географски ознаки 

Што е географска ознака? 

Географската ознака (ГО) е знак што се користи за производи со конкретно 
географско потекло, чии квалитети и/или углед можат да му се припишат на тоа 

http://www.iprhelpdesk.eu/

потекло. Географските ознаки често пати се имиња на места. Сепак, заштитени 
можат да бидат и негеографските имиња, доколку се поврзани со одредено место. 
На пример, сирењето „фета“ не е именувано според некое место, туку според 
италијанскиот збор „фета“, кој значи „кришка“ и кој навлегол во грчкиот јазик во 17-
тиот век. Сепак, неколку фактори – како што е фактот дека 85% од потрошувачката 
на фета-сирење по глава на жител во ЕУ годишно се случува во Грција, или фактот 
дека фетата обично се продава со етикети кои укажуваат на грчката културна 
традиција и цивилизација – прават потрошувачите во ЕУ фетата да ја доживуваат 
како инхерентно грчки производ. 

За да функционира како ГО: 

• знакот мора да означува производ со потекло од дадено место (на пр. 
Кјанти (Chianti) означува вино со потекло од италијанскиот регион Кјанти, а 
сирењето Рокфор потекнува од регионот Рокфор-сур-Сулзон во Франција); 

• квалитетот, карактеристиките или угледот на производот треба да се 
должат на местото на потеклото (на пр. квалитетот на Кјанти се должи на 
грозјето одгледувано во почвата од тој специфичен италијански регион, 
додека квалитетите на Рокфор се резултат на одликите на млекото добиено 
од автохтони раси на овци кои се хранат во согласност со традицијата и 
карактеристиките на пештерите во кои зрее сирењето). 

Кои типови производи можат да се заштитат со ГО? 

Географските ознаки се користат за земјоделски производи, прехранбени 
производи, вино и алкохолни пијалаци, ракотворби и индустриски производи. 
Меѓутоа, на ниво на ЕУ, повеќето неземјоделски производи или индустриски добра 
(како што се текстил, дрво, керамика итн.) не можат да бидат заштитени со ГО. 
Сепак, некои земји членки на ЕУ (на пр. Бугарија) обезбедуваат заштита на овие 
производи со ГО на национално ниво. 

Како се заштитени географските ознаки? 

Заштита на ГО се добива со стекнување право врз името што ја сочинува ознаката 
(на пр. Кјанти). Иако во многу земји и на ниво на ЕУ ова право над името може да 
се стекне преку регистрирање колективна трговска марка и/или сертификациски 
знак, истото може да се добие и со посебно право кое ја штити ГО. 

Ова право на ГО може, во зависност од земјата, да биде заштитена ГО, ознака за 
потекло или назив за потекло. Називите за потекло (НП) и ознаките за потекло 
(ОП) се посебен вид на ГО што обично подразбираат поцврста врска со местото на 
потекло (на пр. квалитетот и карактеристиките на производот заштитен со НП и ОП 
главно мора да произлегуваат исклучиво или суштински од неговото географско 
потекло). 

Слика 2. 

Извор: Европска служба за прашања од областа на ИС, ЕУ, 2017 
 (European IPR Helpdesk, European Union, 2017) 

Препораки за понатамошно читање 
 
Програма за обука „Креативно размислување за развој на иновации“, модул за 
комбинирана обука: „Бура на идеи и техники за рекламирање”, Глава 1, Како да ја 
пронајдете најдобрата идеја?, каде што ќе научите како да внесете точна мерка на 
креативност во Вашите рекламни кампањи, и како нашиот препорачан пристап може 
силно да влијае врз Вашата стратегија и концепт на рекламирање. 
 
 
Препораки за глава 1:  

1. Goldstein, P. & Reese, R. (2008) ‘Copyright, Patent, Trademark and Related State 
Doctrines: Cases and Materials on the Law of Intellectual Property (6th ed.)’. New 
York, Foundation Press 

2. Morin, J.-F. (2014) ‘Paradigm shift in the global IP regime: The agency of academics, 
Review of International Political Economy’, vol 21-2, 2014, p.275ff 

3. WIPO Intellectual Property Handbook (2008) ‘Policy, Law and Use. Chapter 2: Fields 
of Intellectual Property Protection’, WIPO 

  

http://www.chaire-epi.ulaval.ca/sites/chaire-epi.ulaval.ca/files/publications/morin_2014_paradigm_shift_agency_of_academics.pdf
http://www.chaire-epi.ulaval.ca/sites/chaire-epi.ulaval.ca/files/publications/morin_2014_paradigm_shift_agency_of_academics.pdf
http://www.wipo.int/export/sites/www/about-ip/en/iprm/pdf/ch2.pdf
http://www.wipo.int/export/sites/www/about-ip/en/iprm/pdf/ch2.pdf

Глава 2. Заштита на ИС и создавање вредност 
 

Слика 1. 
Извор: c/o Pexels.com 

 
Тагови: 
Заштитете ја ИС; патентна пријава; отворен код; аутсорсинг; тимска 
распределба; контрола на пристапот; заедничка сопственост; договор за 
неоткривање информации (ДНИ); ексклузивитет; лиценцирање; создавање 
вредност; парници. 
 
Глава 2. Вовед 
Кога сакате да изградите стратегија за ИС на Вашата организација и практично 
да управувате со неа, вреди да ги разгледате различните методи, чекори и 
правила на заштита. Исто така, мора да сте сигурни дека не ја нарушувате 
заштитата на другите. Кога претприемачите лансираат некој производ или 
некоја услуга на пазарот, секогаш е најдобро да ги проверат општо признатите 
правила. Затоа, од оваа глава ќе научите некои лекции и ќе се подготвите да 
создавате вредност и да ги искористите Вашите ПИС.  

Интелектуалната сопственост низ примери: 
 
Брендот „Кока-Кола“ е заштитен знак. Формулата за вистинскиот пијалак е 
деловна тајна, а законот за авторски права, пак, ја штити уметноста на 
пакувањето. Oбликот на шишето на Кока-Кола® (т.е. изгледот на 
пакувањето на производот) може да се заштити и со патент за дизајн и со 
трговска марка. 

 

Извор: https://thehustle.co/can-a-corporation-trademark-a-color/ 

 

https://thehustle.co/can-a-corporation-trademark-a-color/

Извор: Илустрација од интернет-верзијата на првото канадско издание на 
„Совладување на стратешкото управување“ (Mastering Strategic Management – 

1st Canadian Edition. https://opentextbc.ca/strategicmanagement/back-
matter/versioning-history/ 

https://opentextbc.ca/strategicmanagement/back-matter/versioning-history/
https://opentextbc.ca/strategicmanagement/back-matter/versioning-history/

Како да ја заштитите вашата интелектуална сопственост 

Откако ќе го почнете процесот на креирање нови идеи и пронаоѓање нови изуми, прво 
што можеби ќе помислите е да му кажете на светот за нив. Но, иако може да Ви 
изгледа привлечна помислата гласно и од петни жили да се испофалите за 
постигнувањата, подобро ќе е пред ова, да размислите како најдобро да го заштитите 
она врз чие развивање толку напорно сте работеле. 

Патентите и авторските права можат да Ви понудат одредена сигурност, но тоа не 
значи секогаш дека Вашиот дизајн е целосно заштитен, зашто сигурно може да се 
појават копии. Најневообичаен начин за заштита на интелектуалната сопственост е да 
не поднесете веднаш патентна пријава. Патентната пријава го содржи рецептот за тоа 
како може да се направи еден производ или услуга. А откако рецептот ќе се  
обелодени, некој друг може да создаде сличен производ со одредени заобиколени 
решенија со цел да не се нарушат правата на интелектуална сопственост. Вториот 
метод е стандардизација на идејата кај одредена асоцијација за стандардизирање, 
што на другите ќе им оневозможи да создадат таква идеја. 

Сепак, на располагање имате и низа други можности, секоја со свои предности. Во 
продолжение ќе најдете некои препораки стекнати од практични искуства и ефикасни 
начини за заштита на Вашата интелектуална сопственост: 

Бидете тивки и невидливи 

Класичните начини на заштита на ИС често пати вклучуваат патентирање или 
обезбедување на авторското право над делата и техниките и нивна енергична 
одбрана пред суд. Современите техники вклучуваат користење системи за дигитално 
управување со правата. Еден, денес малку невообичаен начин, кој сè уште е 
ефикасен, е едноставно да ги чувате работите во тајност, да ја ограничите 
изложеноста на деловните тајни од кои се состои ИС и да го осмислите системот така 
што ќе ги чува скриени. 

Бидете спремни да дејствувате брзо 

Иновациите во технолошкиот сектор секогаш ќе бидат подложни на плагијаторство. 
Донекаде, токму ова е она што ги придвижува еволутивните скокови во иновациите 
толку брзо една по друга. Неуморното продуцирање иновациски циклуси ги тера 
Вашите конкуренти постојано да држат чекор со вас. А ова бара од Вашата компанија 
да биде спремна да дејствува брзо. 

Одвоени тимови 

Неколку компании ги имаат географски одвоено своите инженерски тимови, така што 
ниту еден од тие тимови нема пристап до комплетниот производ. За да можат да ја 
поткопаат безбедноста и неприкосновеноста на новиот производ, неколку од овие 
тимови би требало да работат заедно на кражбата на целосниот производ. Затоа, 
раздвојувањето на должностите е основен рецепт за безбедност на информациите. 

Користете отворен код  

Можеби изгледа спротивно на интуицијата, но еден од најдобрите начини да изградите 
конкурентска предност е да ја споделите својата технологија користејќи отворен код и 
да ја искористите широката заедница на програмери. На овој начин Вашата компанија 
може да се фокусира на додадената вредност во прилог на технологијата која 
останува во нејзина сопственост и да работи брзо и агилно. 

Избегнувајте заедничка сопственост 

По секоја цена избегнувајте заедничка сопственост врз интелектуалниот имот. 
Заедничката сопственост подоцна создава проблеми кои можат да ја отежнат 
заштитата и да им наштети на сите вклучени страни. 

Обезбедете домени со точно совпаѓање 

Доколку е можно, еден од најдобрите методи на осигурување на интелектуалната 
сопственост кај трговските марки (кои всушност ги поседувате) е име на домен кое 
точно се совпаѓа со марката. Можеби ќе Ве чини повеќе во прво време, но 
долгорочните придобивки се неспоредливи.   

Цврста контрола врз пристапот 

Цртежите, документите, записниците, креациите и сите идеи чувајте ги на безбедно 
место заштитено со солуции за управување со идентитетот и пристапот. Бидејќи 81% 
од прекршувањата се поради компромитирани акредитиви, од суштинско значење е 
интелектуалната сопственост да се чува на систем кој користи адаптивна 
автентификација со анализа на ризик или барем двофакторска автентификација. 
Користењето само лозинки е застарено решение. 

Користете договори за доверливост 

Стекнете навика да склучувате добро составени договори за неоткривање 
информации (ДНИ). На интернет ќе најдете многу бесплатни примери кои можете да 
ги прилагодите на Вашите сопствени потреби, барања и цели. Исто така, разгледајте 
ги и сите други договори што ги користите во Вашата дејност за да бидете сигурни 
дека ја опфаќаат и Вашата интелектуална сопственост. Ова може да бидат договори 
за вработување, лиценци и договори за продажба. 

Обезбедете широк публицитет и посочете дека е Ваше     

Додека за патентите во Европа треба „да сте први што ги измислиле“, а во САД – 
„први што поднеле патентна пријава“, во денешно време друг вообичаен начин да 
постигнете вашата ИС да ја гледаат како Ваша е да ѝ дадете широк публицитет и 
насекаде да наведете препорака. Притоа, онаму каде што се споменува, мора да 
обезбедите да биде наведено името на Вашата организација. Колку повеќе Ве гледаат 
на интернет со Вашата ИС, толку поголема поддршка ќе имаат Вашите патенти. 

Како од правото на ИС да создадете вредност? 

За да создадат вредност од интелектуалната сопственост, организациите можат да 
изберат еден од неколкуте модели. Во денешниот деловен свет, конкурентската 



 
 

 27 

предност на една организација може да зависи од тоа како таа создава вредност од 
својата интелектуална сопственост. Една фирма може да оствари големи придобивки 
од правата на интелектуална сопственост и тоа ќе го опишеме подолу. 

• Ексклузивитет: 

Ова е основниот модел за создавање вредност од интелектуалната сопственост. 
Со него на другите им се забранува да ја користат технологијата на патентот или 
трговската марка. Вредноста создадена според овој модел има поголема пазарна 
продажба, поголем профит и поголем удел на пазарот. Овој модел е познат и како 
практикување на интелектуалната сопственост. 

• Лиценцирање и накрсно лиценцирање: 

Лиценцирањето или доделувањето на правата на интелектуална сопственост е 
уште еден метод за создавање вредност од ИС. Економската вредност на правото 
на интелектуална сопственост се остварува со лиценцирање кога носителот на 
лиценцата му плаќа надомест за авторски права на давателот на лиценцата. На 
овој начин, преку надоместот за авторски права за продажбата на какви било 
производи кои содржат некое од правата на ИС, може да се создаде прилив на 
приходи. Кај овој модел организациите може да имаат корист од градењето 
синџири на вредности со добивање пристап до капацитетите за истражување и 
развој во сопственост на нивните партнери (кај создавањето ИС), или до каналите 
за дистрибуција и продажните мрежи (кај користењето ИС), 

• Парничење:   

Економската предност на парниците главно е применлива само кај патентите. 
Опсегот и условите за заштита на различните видови права на интелектуална 
сопственост се разликуваат. Субјектот што не практикува или не лиценцира патент 
понекогаш може да добие вредност искористувајќи го специјалниот правен статус 
на патентите. Во поново време некои носители на патенти (познати и како „патент-
тролови“) ги користат патентите како средство за закани со тужба или со вистински 
тужби за повреда на патент. Во ваквите случаи, носителот на патент нема намера 
да го практикува патентот, туку бара вредност пред сè преку судски спогодби и 
отштети добиени на суд. 

• Одвраќање: 

Одвраќањето како вредност е спротивно на парничењето. Бидејќи парниците за 
повреда на патенти се сè почести, компаниите сè почесто поднесуваат дефанзивни 
патенти кои служат како одвраќачки фактор и покажуваат дека територијата е 
нивна и дека цената на парничењето би била висока за прекршителот. 

• Користење на интелектуалната сопственост како залог: 

Како што споменавме погоре, во денешниот деловен свет интелектуалната 
сопственост станува имот на организациите. Како резултат на тоа, големите 
инвестициски банки и малите приватни сопственички фирми целат кон 
традиционалниот простор со ризичен капитал, во потрага по иновации и изуми кои 
многу ветуваат, а се во рана фаза, со цел вложување во интелектуална 
сопственост и интелектуални добра за потребите на развојот и 

комерцијализацијата дури и пред започнувањето на истите. Аспектите на 
валоризација на ИС се наведени во следната глава 3 од овој модул. 

 
Препораки за глава 2: 

1. Gargiulo, Michael, VPN.com 
2. Graham, Keith, secureauth.com 
3. https://www.investopedia.com 

  

https://twitter.com/theofficialvpn
http://www.vpn.com/
https://twitter.com/SecureAuth
http://www.secureauth.com/

Глава 3. Управување со ИС и комерцијализација 
 
 

Слика1. 
Извор: Билтен на ЕУ за компании во зачеток (EU Startups Newsletter 08.01.18) 

 
Тагови: 
Заштитете го управувањето со ИС; комерцијализација; валоризација, 
лиценцирање ИС; инвестиции во ИС; прекршувања; ПИС како маркетиншка 
алатка. 
 
Глава 3 . Вовед 
Што се однесува до интелектуалната сопственост (ИС), терминот 
„комерцијализација“ може конкретно да се дефинира како процес на 
изнесување на ИС на пазарот заради идни профити и раст на бизнисот. 
Бидејќи успехот на овој процес зависи од повеќе внатрешни и надворешни 
фактори, како што се деловните цели, видот на ИС, како и економските и 
интелектуалните ресурси, управувањето со комерцијализацијата на ИС 
(понекогаш се нарекува и валоризација на ИС) не е лесна задача. 
Оваа глава е подготвена со цел да се објаснат прашањата околу управувањето 
со ИС во поглед на комерцијализацијата на ИС. Покрај ова, за дополнителни 
информации можете да се консултирате и со Европската служба за ПИС или со 
други релевантни документи наведени на крајот од секоја глава. 

Како да ги валоризирате ПИС?  

Вредноста на интелектуалната сопственост може да се зголемува во недоглед. Ако 
компанијата поседува основни средства (зграда, машини итн.), нејзината вредност е 
фиксна, иако е веројатно дека ќе се амортизира во иднина. Зградите бараат поправки 
и одржување, а машините треба да се обновуваат, додека интелектуалната 
сопственост ја штити вредноста во организацијата, а придонесува и за нејзино 
зголемување. 

На пример, вредноста на трговските марки (што го штитат брендот) во голема мера се 
одредува според тоа колку добро работи компанијата. Надворешно ограничување на 
висината што може да ја достигне не постои, без оглед на големината на компанијата. 
Уште подобро, според стандардот ИСО 10668:2010, регистрираните трговски марки не 
само што ја штитат постојната вредност на брендот, туку придонесуваат и за нејзино 
зголемување. 

Многу аспекти од вредноста на брендот можат да се заштитат и задржат со 
регистрација на дизајнот. На пример, за многу потрошувачи дизајнот на производот е 
еден од најважните и најпрепознатливите аспекти. Обезбедувањето законска заштита 
на дизајнот ја зголемува вредноста на бизнисот. 

Патентите можат да имаат значителна суштинска вредност која не ни зависи од 
перформансите и перцепцијата на компанијата или нејзиниот производ на пазарот. 
Добрите изуми што се цврсто заштитени со патенти ќе му бидат од корист (па според 
тоа, и вредни) барем некому. 

Како заклучок, интелектуалната сопственост претставува важен финансиски и правен 
адут за компаниите, вклучително и за оние што се во зачеток. Често пати се проценува 
дека интелектуалната сопственост сочинува повеќе од 80% од вредноста на 
компаниите. За инвеститорите, компаниите со солидно портфолио на интелектуална 
сопственост се атрактивни цели за инвестирање. 

Кога станува збор за одлуките поврзани со управувањето со ИС и со 
комерцијализацијата на ИС, мора да се земе предвид дека интелектуалната 
сопственост може да се искористи на многу различни начини. Лиценцирањето на ИС 
може да биде од суштинско значење за генерирањето приходи не само за големите 
компании, туку тоа може да биде многу профитабилен бизнис-модел и за стартапите, 
бидејќи има многу малку трошоци. За лиценцирање патент не е ни потребно познат 
бренд да стои зад него, туку само да е добра технологијата (изумот) и да е добро 
заштитена. Портфолиото на интелектуална сопственост може да се користи и како 
залог за добивање различни видови финансирање. Покрај тоа, бидејќи ИС може да се 
комерцијализира или директно од страна на нејзиниот сопственик со нејзино 
доделување, или пак со градење деловни партнерства, изборот на најсоодветна 
алатка често пати претставува предизвик, особено за малите и за средните 
претпријатија (МСП). 

Накратко, кога се вложуваат пари во создавање и заштита на интелектуалната 
сопственост, постои голема можност тие вложувања да се вратат на многу различни 
начини. Исто така, заштитата на брендот, иновацијата и дизајнот на производот со 
права на интелектуална сопственост на големите пазари создава основа за брзо и 
опсежно скалирање (зголемување) на бизнисот, што е добра причина инвеститорите 
да ги сакаат правата на интелектуална сопственост. 

Скалирање со ПИС 

Како што стана очигледно во претходната глава, компанија што не ги штити своите 
инвестиции (градење на брендот, иновации), тешко дека ќе биде сериозно сфатена. 
Не штитењето на интелектуалната сопственост ги става и партнерите 
(препродавачите, дистрибутерите итн.) во тешка положба. На пример, препродавачот 
нема да биде многу мотивиран партнер доколку на пазарот се продаваат по фабрички 
цени производи кои ги кршат авторските права, а не постои ништо што би можело да 
се направи за да се спречи тоа. Значи, штитејќи ја интелектуалната сопственост, 
компаниите ги штитат интересите на своите деловни партнери и со тоа привлекуваат 
поквалитетни партнери. 

Понатаму, мора да бидете сигурни дека Вашиот производ не прекршува некаков 
правен пропис. Исто така, од оваа перспектива, најдобро што може да направите е да 
се заштитите со тоа што ќе ги регистрирате Вашите трговски марки, патенти итн. Во 
случај на парница, регистрираните права (онаму каде што е применливо тоа) полесно 
се бранат пред суд, дури и ако Вашата трговска марка стане позната. Еве неколку 
примери како да се избегне кршење на правата: 

• Ниту еден друг производ од ист вид да нема регистрирано иста трговска марка; 
• Вашиот производ да не користи важечки патент или корисен модел; 
• Да не репродуцирате некаков дизајн; и 
• Да не кршите никакво авторско право/географска ознака. 

Внимавајте со земјите во кои планирате да ја вршите својата дејност – било да се тоа 
производи или активности. Општо гледано, правата на ИС се географски ограничени, 
па мора да бидете сигурни до каде е Вашиот пазар и каде ќе ги продавате Вашите 
комерцијални производи или услуги. Ако мислите дека Вашиот производ би можел да 
прекрши некое право на ИС во одредена земја, не ја затворајте вратата кон таа земја 
– можеби ќе откриете дека можете да преговарате за лиценци. Покрај ова, бидете 
внимателни – во некои земји, како во Соединетите Американски Држави, софтверот 
може да се регистрира. Затоа проверете дали некои други странски земји можат да 
обезбедат различни нивоа на заштита за Вашиот производ или услуга и за нивна 
регистрација. 

Доколку за некои компоненти од Вашиот производ ангажирате надворешни 
изведувачи, проверете дали Вашиот деловен подизведувач има соодветни права за 
ИС. И секако, кога потпишувате деловен договор со подизведувач, не заборавајте 
секогаш да имате и клаузула за правата на ИС. 

И дури и ако не сте или сè уште не сте заинтересирани за валоризација на Вашиот 
бизнис или бренд, туку само сакате да ги  продавате Вашите производи, бидете 
свесни за фактот дека интелектуалната сопственост функционира и како маркетиншка 
алатка. Симболот ® ја информира јавноста дека сопственикот на брендот верува во 
производот и дека не сака конкурентите да се „шлепуваат“ на неговиот углед. Изјавата 
„во очекување на патент“ во маркетингот испраќа порака за иновативноста на 
производот. Наведувајќи дека изгледот на производот или на неговите детали се 
заштитен дизајн, посочувате јасно дека производот станува посебен и се издвојува од 
масата. Овие пораки ги привлекуваат клиентите, а инвеститорите го знаат тоа. 

Препораки за понатамошно читање: 
 
Доколку сакате да го надградите своето знаење, Ви го препорачуваме и модул за 
комбинирана обука 4, „Стратегија за раст - Growth Hacking“, од Програмата за обука 
„Креативно размислување за развој на иновации“. При читањето на овој модул, ќе се 
запознаете со концептот на хакирање на растот и со некои од најпознатите примери на 
креативна тактика за поттикнување на растот кон која прибегнуваат стартапите во 
последнава деценија. Понатаму, ќе разберете како комбинацијата од креативно 
размислување и ригорозно мерење може да даде вистински резултати во поглед на 
развојот на клиентите и растот на бизнисот. 
 
 
Препораки за глава 3: 
 
1. https://www.gov.uk/intellectual-property-crime-and-infringement 
2. http://www.ipaustralia.gov.au/ip-infringement/infringing-on-others-ip/ 
 
Користена литература: 
Материјали за учење 
Gargiulo, Michael, VPN.com 
Graham, Keith, secureauth.com  
Goldstein, P. & Reese, R. (2008) ‘Copyright, Patent, Trademark and Related State 
Doctrines: Cases and Materials on the Law of IntellectualProperty (6th ed.)’. New York, 
FoundationPress  
Morin, J.-F. (2014) ‘Paradigm shift in the global IP regime: The agency of academics, 
Review of International Political Economy’, vol 21-2, 2014, p.275ff  
WIPO Intellectual Property Handbook (2008) ‘Policy, Law and Use. Chapter 2: Fields of 
Intellectual Property Protection’, WIPO  
https://www.gov.uk/intellectual-property-crime-and-infringement  
http://www.ipaustralia.gov.au/ip-infringement/infringing-on-others-ip/   
https://www.investopedia.com 
 
  

https://www.gov.uk/intellectual-property-crime-and-infringement
http://www.ipaustralia.gov.au/ip-infringement/infringing-on-others-ip/
https://www.gov.uk/intellectual-property-crime-and-infringement
http://www.ipaustralia.gov.au/ip-infringement/infringing-on-others-ip/
https://www.investopedia.com/

Вежби 
 

Вежба 1. Успешно управување со ИС 
 
Одберете ги елементите кои се важни за успешно управување со ИС! 
 
 Чекате други да контактираат со вас за да ја заштитите ИС 
 Знаете каква заштита дава Вашата ИС 
 Имате добро брендиран производ или услуга засновани врз ИС 
 Знаете кои чекори треба да се преземат за да се заштити ИС 
 Воспоставувате лични врски 
 Никому не откривате детали за Вашите идеи/иницијативи 
 Управувањето со Вашата ИС го фокусирате само на трговските марки 
 Избегнувате прекршувања на авторските права 

 

Вежба 2. Препознавање на ИС 
 
Набројте пет елементи од Вашите деловни активности кои можат да се сметаат 
за ИС! 
 

1. ______________________________________________________ 
 

2. ______________________________________________________ 
 

3. ______________________________________________________ 
 

4. ______________________________________________________ 
 

5. ______________________________________________________ 
 
 

Вежба 3. Договор за лиценцирање 
 
Од петте елементи од Вашата дејност опишани погоре, одберете еден кој 
најреално може да се смета за ИС! 
 

______________________________________________________ 
 
Сега одете на интернет и најдете пример од договор за лиценцирање, кој би 
сакале да го примените за избраната ИС, со цел да се подготвите за нејзина 
комерцијализација. 

За CreatINNES 
 
Овој  модул за комбинирана обука е дел од Програмата за обука 1 
„Претприемништво за фриленсери и стартапи од креативната и културна 
индустрија (ККИ)“, изготвена во рамките на проектот од ЕУ, CreatINNES – Стратешко 
партнерство за иновации и развој на бизнис-вештини во секторот на културните 
и креативните индустрии, финансиран од програмата Еразмус+ (Erasmus+) 2018-
2021. 
 
Нашата програма за комбинирана обука за претприемништво ги содржи следниве 8 
модули: 

• Модул за комбинирана обука 1 – Претприемачко патување – планирање, 
организирање и управување; 

• Модул за комбинирана обука 2 – Развој на бизнис план; 
• Модул за комбинирана обука 3 – Стратегија за маркетинг и маркетинг-микс; 
• Модул за комбинирана обука 4 – Вмрежување, градење екосистем и влегување 

на меѓународни пазари; 
• Модул за комбинирана обука 5 – Финансирање на растот на Вашиот бизнис; 
• Модул за комбинирана обука 6 – Како да создадете, да ги заштитите и да 

управувате со правата на интелектуална сопственост; 
• Модул за комбинирана обука 7 – Социјални медиуми и дигитализација; 
• Модул за комбинирана обука 8 – Моќни вештини за презентирање и 

претставување бизнис-идеја. 
 
Сите модули се подготвени со водство и поддршка на меѓународниот тим на 
CreatINNES со искуство во секторот на креативната и културната индустрија и со 
седиште во пет европски земји: Бугарија, Франција, Германија, Унгарија и Северна 
Македонија. 
 
Продлабочете го Вашето знаење така што ќе ги прочитате модулите за комбинирана 
обука од Програмата за обука 2 „Креативно размислување за развој на 
иновации“. 
 
Повеќе информации може да најдете на веб-страницата на проектот: 
www.creatinnes.eu 
  

http://www.creatinnes.eu/

